SUKJ.(DN).BIL:600-3/4/1 JLD. 19 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI ISNIN, 19 MEI 2025

YB TUAN TAN CHONG (BEKOK)
SOALAN 15  (A37)

Kawasan Pelupusan Sampah di Jalan Maokil sekarang ini berada didalam keadaan
kritikal yang bila-bila masa akan penuh sekiranya hasil buangan sampah dari Daerah
Batu Pahat masih diteruskan. Bilakah Tapak Pelupusan Sampah Bukit Payung Batu
Pahat akan mula beroperasi?

JAWAPAN YB DATO’ HAJI MOHD. JAFNI BIN MD. SHUKOR

Tapak Pelupusan Sisa Pepejal Sanitari Bukit Payong, Batu Pahat dijangka akan mula
beroperasi pada bulan September 2025. Berkeluasan 43.9 Hektar dan terletak di
mukim Simpang Kiri , Batu Pahat . Ketika ini, projek tersebut berada di fasa terakhir
pembinaan dan proses tender terbuka bagi pembinaan loji sistem rawatan sisa
sedang dalam perancangan untuk dilaksanakan dalam masa terdekat.

Tapak ini merupakan tapak pelupusan sanitari kedua selepas Seelong Sanitary
Landfill, dan dibangunkan dalam dua fasa untuk menampung sisa pepejal
perbandaran (Municipal Solid Waste — MSW) dari kawasan tadahan Batu Pahat serta
bahagian-bahagian tertentu di Yong Peng, Simpang Renggam dan Kluang.

Projek ini telah mendapat kelulusan bertulis daripada Kerajaan Negeri Johor pada 25
April 2019 dan merupakan sebahagian daripada pelaksanaan Sistem Pengurusan
Sisa Bersepadu (Integrated Waste Management System — IWMS) Negeri Johor yang
akan meningkatkan kecekapan pengurusan sisa pepejal di kawasan setempat .

Dengan beroperasinya TPS Bukit Payong nanti, ia dijangka dapat mengurangkan
tekanan terhadap TPS di Jalan Maokil yang kini berada dalam keadaan kritikal. la juga
akan menampung sisa pepejal dari Majlis Perbandaran Muar, Majlis Perbandaran
Batu Pahat, Majlis Perbandaran Kluang, Majlis Daerah Yong Peng, Majlis Daerah
Simpang Renggam dan Majlis Daerah Labis

Di samping itu juga, pengoperasian ini akan dapat menyelesaikan masalah TPS Batu
4 Kota Tinggi dari segi beban sisa pepejal dan pencemaran bau di kawasan tersebut.
Dimana sebelum ini TPS Batu 4 Kota Tinggi menampung bebanan sisa pepejal dari 3
PBT iaitu dari Majlis Perbandaran Kluang, Majlis Perbandaran Pontian dan Maijlis
Daerah Simpang Renggam.

YB PUAN HASLINDA BINTI SALLEH (TENANG)
SOALAN 16 (A124)

Apakah terdapat usaha mewujudkan geran bantuan khas tahunan kepada setiap
ADUN bagi membolehkan penyaluran bantuan jika berlaku bencana atau keadaan
masjid dan surau yang terlalu uzur sebelum mendapat peruntukan penuh daripada
tabung pembangunan mas;jid?

JAWAPAN YB TUAN HAJI MOHD FARED BIN HAJI MOHD KHALID

Untuk makluman Ahli Yang Berhormat, tiada geran khas yang diperuntukkan secara
terus kepada setiap Ahli Dewan Undangan Negeri (ADUN) bagi tujuan baik pulih
masjid atau surau. Walau bagaimanapun, pihak ADUN boleh mengemukakan
permohonan bantuan melalui Pejabat Kadi di setiap daerah mengikut garis panduan
yang telah ditetapkan oleh pihak berkuasa agama negeri.

Proses permohonan ini melibatkan beberapa peringkat yang perlu dipatuhi. Pada
peringkat awal, pemohon dikehendaki mengemukakan dokumen sokongan yang
lengkap, termasuk borang permohonan rasmi, laporan polis berkenaan kejadian
bencana, serta kronologi kejadian yang berlaku. Ini penting bagi memastikan
ketelusan dan kesahihan maklumat yang diterima di peringkat daerah.

Seterusnya, lawatan penilaian awal akan dijalankan oleh pihak berkaitan bagi menilai
tahap kerosakan sebenar di lokasi yang terlibat. Berdasarkan lawatan tersebut,
anggaran kos baik pulih akan disediakan oleh pihak teknikal atau agensi berkaitan
seperti Jabatan Kerja Raya (JKR), bagi tujuan permohonan rasmi kepada Pejabat
Kewangan Negeri (PKN).

Permohonan lengkap yang mengandungi anggaran kos tersebut kemudian akan
dikemukakan kepada PKN untuk kelulusan. Setelah diluluskan, peruntukan dana akan
disalurkan kepada Tabung Pembangunan Masjid Johor (TPMJ). Pembayaran akan
dibuat oleh Bahagian Kewangan TPMJ secara terus kepada pihak masjid atau surau
yang berkenaan.

Kerajaan Negeri sentiasa prihatin dan komited dalam membantu institusi masjid dan
surau yang terjejas akibat bencana. Segala permohonan yang dikemukakan secara
teratur dan memenuhi syarat yang ditetapkan akan dipertimbangkan sewajarnya demi
memastikan kesejahteraan dan kelestarian fungsi masjid dalam komuniti setempat.

YB TUAN NG YAK HOWE (BENTAYAN)
SOALAN 17  (A29)

Adakah sudah mula merancangkan strategi dalam memastikan atlet Johor akan
mencapai prestasi yang lebih baik dalam Sukma 20267

JAWAPAN YB TUAN MOHD HAIRI BIN MAD SHAH

Ya, Kerajaan Negeri Johor melalui Majlis Sukan Negeri Johor (MSNJ) telah
memulakan perancangan awal pasca SUKMA 2024 bagi memastikan kontinjen Johor
terus memperkukuhkan kedudukan sebagai antara pencabar utama dalam SUKMA
2026. Secara Am nya MSNJ telah memulakan latihan dan sesi penilaian atlet bermula
seawal Oktober 2024 lagi. Antara strategi utama yang sedang dan akan dilaksanakan
termasuk:

° Program pembangunan pelapis secara berfasa, berasaskan prestasi dan
potensi atlet, dengan kerjasama persatuan-persatuan sukan negeri Johor,
Institusi Pendidikan Tinggi Awam/Swasta berdekatan dan Jabatan Pelajaran
Negeri Johor.

° Pelaburan dalam fasiliti latihan moden dan pusat kecemerlangan sukan, seperti
Perkhidmatan Sains Sukan (The Cage) dan Pembangunan pusat latihan di
daerah-daerah Negeri Johor.

° Analisis data prestasi atlet dan sukan utama dalam SUKMA terdahulu bagi
mengenal pasti sukan tumpuan dan strategi penguasaan pingat.

) Penempatan jurulatih pakar dan sokongan sains sukan, termasuk fisioterapi,
psikologi sukan dan pemakanan.

° Program pendedahan pertandingan luar negeri dan kejohanan peringkat
kebangsaan dan antarabangsa (jika perlu), bagi meningkatkan pengalaman
dan daya saing atlet.

YB PUAN HAJAH ALWIYAH BINTI TALIB (ENDAU)
SOALAN 18  (A112)

Penyakit HFMD semakin menular dan meningkat di beberapa kawasan. Untuk daerah
Mersing, setakat suku tahun pertama ini berapa ramai kanak-kanak yang terkena
penyakit ini dan apakah tindakan untuk mengurangkan penularan wabak ini di daerah
Mersing?

JAWAPAN YB TUAN LING TIAN SOON

Terdapat peningkatan dalam pelaporan kes HFMD di seluruh Johor termasuk daerah
Mersing pada tahun ini. Ini juga merupakan tren yang sama di peringkat kebangsaan.
Sehingga minggu epidemiologi 18, bilangan kes yang dilaporkan pada tahun 2025
adalah sebanyak 221 berbanding 8 kes pada jangkamasa yang sama pada tahun
2024 (peningkatan sebanyak 96%). Pada julat masa yang sama tahun ini, 2 wabak
telah dilaporkan di Mersing melibatkan satu tadika dan prasekolah.

Berikut adalah tindakan-tindakan yang telah dilaksanakan oleh Pejabat Kesihatan
Daerah Mersing untuk mengurangkan penularan wabak di daerah:-

BIL. | AKTIVITI / KUMPULAN SASARAN TARIKH STATUS
PELAKSANAAN
1 | Taklimat situasi HFMD 25.02.2025 Telah
Wakil pengurusan PPD dan PPID dilaksanakan
2 | Posting infografik  pencegahan 06.03.2025 Telah
HFMD di whatsapp group bersama dilaksanakan

wakil sekolah dan taska  Guru dan
pengusaha taska

3 | Townhall HFMD 28.4.2025 (ditunda Dalam
Guru dan pengusaha Taska, Tabika, kepada 15.5.2025 perancangan
Tadika, Pra-Sekolah,  Sekolah | kerana cuti peristiwa).

Rendah

4 | Edaran surat alert peningkatan 20.03.2025 Telah
HFMD PPD/PPID/pengusaha  dan dilaksanakan
guru tadika, taska, tabika

5 | Taskforce awareness HFMD 05.05.2025 Telah
Pemandu dan pengusaha bas/van dilaksanakan
sekolah

6 | Taklimat pengukuhan pengurusan 02.05.2025 Telah
HFMD dilaksanakan

Anggota klinik & hospital

YB TUAN HAJI AZIZUL BIN BACHOK (TIRAM)
SOALAN 19  (A46)

Apakah perkembangan Sekolah Rintis Bangsa Johor buat masa ini? Apakah
perancangan seterusnya bagi mempastikan Sekolah Rintis Bangsa Johor dapat
diperluaskan lagi ke seluruh sekolah dalam negeri Johor?

JAWAPAN YB TUAN AZNAN BIN TAMIN

Sehingga kini, empat buah sekolah telah dipilih sebagai projek rintis Sekolah Rintis
Bangsa Johor (SRBJ), melibatkan dua Sekolah Kebangsaan (SK) dan dua Sekolah
Menengah Kebangsaan (SMK) di Pasir Gudang dan Johor Bahru. Seramai 2,574
murid dan 213 guru terlibat dalam inisiatif ini iaitu SK Tasek Utara SMK Tasek Utara,
SK Seri Kota Puteri 4 dan SMK Seri Kota Puteri 2. (Data berakhir 30 April 2025)

1.

a.

SIRI LATIHAN 4 TERAS SEKOLAH RINTIS BANGSA JOHOR

Untuk makluman Ahli Yang Berhormat, guru-guru dari Sekolah Rintis Bangsa
Johor (SRBJ) telah diberi siri latihan dalam setiap 4 teras yang melibatkan
kepakaran dari dalam Jabatan Pendidikan Negeri Johor serta kepakaran luar
iaitu pihak Universiti Teknologi Malaysia (UTM), James Dyson Foundation
(JDF) dan National Institut of Education (NIE), Singapura. Latihan yang diberi
bertujuan mempertingkatkan kaedah PdPc guru dan seterusnya
memanfaatkan murid-murid di Sekolah Rintis Bangsa Johor (SRBJ).

PENGGUNAAN IPAD

Kerajaan Perancangan seterusnya adalah dengan melibatkan penggunaan
peranti iPad bagi mencapai objektif yang disasarkan dalam SRBJ. Yayasan
Raja Zarith Sofia dengan kerjasama Apple Education telah bersetuju memberi
peranti iPad serta menyediakan latihan kepada guru dan murid SRBJ.

YB TUAN HAJI ABDUL AZIZ BIN TALIB (MAHARANI)
SOALAN 20 (A131)

Apakah perkembangan terkini Sekolah Rintis Bangsa Johor (SRBJ)? Adakah
perancangan SRBJ ini akan diluaskan ke daerah-daerah dalam negeri Johor?

JAWAPAN YB TUAN AZNAN BIN TAMIN

Sekolah Rintis Bangsa Johor (SRBJ) telah memulakan sesi persekolahan pada 17
Februari 2025 dengan semangat dan komitmen tinggi daripada murid-murid dan guru-
guru. Seramai 90 guru telah dan akan menyertai kursus di National Institute of
Education (NIE), Singapura secara berperingkat, untuk memperkukuh struktur
pengajaran dan pembelajaran.

Untuk makluman Ahli Yang Berhormat, langkah ini selaras dengan hasrat untuk
menjadikan Johor sebagai peneraju dalam pembangunan pendidikan yang berkualiti
dan holistik. Walau bagaimanapun, pihak JPN Johor sentiasa berusaha untuk
memastikan inisiatif yang dilaksanakan adalah relevan, bermanfaat, tidak
membebankan serta memberi impak yang positif kepada guru dan murid. Oleh itu,
setiap pelaksanaan program dan inisiatif yang melibatkan guru-guru akan sentiasa
dipantau dan dinilai semula untuk memastikan ia tidak menjejaskan waktu
instruksional dan kesejahteraan guru dan mencapai matlamatnya.

SRBJ ini masih bersifat rintis, dan dijangkakan mengambil masa untuk mencapai
matlamat yang disasarkan. Pencapaian SRBJ perlu diteliti terlebih dahulu dan
sekiranya berjaya, model ini akan diperluaskan ke sekolah-sekolah lain di seluruh
negeri Johor.

YB PUAN HAJAH HASRUNIZAH BINTI HASSAN (PULAI SEBATANG)
SOALAN 21  (A34)

Apakah penyelesaian dan penambahbaikan sedia ada yang dilakukan oleh pihak PBT
dalam menangani masalah tunggakan pembayaran penyelenggaraan bulanan oleh
penghuni/pemilik bangunan kediaman dibawah pengurusan strata?

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB Pulai Sebatang, yuran penyelenggaraan merupakan bayaran
bulanan yang dikenakan kepada pemilik unit di bangunan strata bagi menampung kos
pengurusan dan pembayaran bil, penyelenggaraan kawasan harta bersama dan
perkhidmatan pembersihan harian di kawasan harta bersama. Antara kemudahan
fasiliti harta bersama adalah lif, CCTV, taman permainan, tempat letak kenderaan dan
sebagainya. Yuran penyelenggaraan ini adalah penting bagi memastikan persekitaran
tempat tinggal kekal bersih, selamat dan terurus.

Namun begitu terdapat sesetengah pemilik kediaman di bawah pengurusan strata
mengabaikan tanggungjawab menjelaskan yuran penyelenggaraan bulanan yang
dikenakan. Oleh itu, pihak PBT telah menjalankan beberapa kaedah penyelesaian
bagi menangani masalah tunggakan yuran penyelenggaraan bulanan sebagaimana
berikut:

i. Notis peringatan dikeluarkan oleh pihak Badan Pengurusan Bersama kepada
penduduk berkenaan bayaran yuran penyelenggaraan, cukai harta dan cukai
petak. Perkara ini menjadi tanggungjawab penduduk untuk mengambil
tindakan untuk membayar yuran penyelenggaraan pada setiap bulan.

ii. Pendekatan dan pemantauan daripada Unit Penguatkuasaan PKPJ terhadap
pemilik yang mempunyai tunggakan yuran penyelenggaraan melebihi 3 bulan
dan ke atas.

iii. Penguatkuasaan undang-undang seperti mengenakan caj denda kepada
pemilik yang enggan atau lewat membayar yuran penyelenggaraan.

iv. Menyekat akses kepada kemudahan harta bersama seperti kad akses, dewan
dan sebagainya.

YB TUAN CHIONG SEN SERN (BUKIT BATU)
SOALAN 22  (A191)

Adakah kerajaan negeri bersedia menambah bilangan tadika atau pusat asuhan
kanak-kanak bertauliah di kawasan pertumbuhan pesat seperti Kulai di bawah Bukit
Batu yang kini menunjukkan peningkatan populasi keluarga muda?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor melalui Portfolio Jawatankuasa Pembangunan Wanita,
Keluarga dan Masyarakat Negeri Johor amat mengambil berat berkaitan
kesejahteraan dan perkembangan menyeluruh kanak-kanak terutamanya kanak-
kanak yang berumur di bawah 4 tahun. Berdasarkan maklumat statistik di Jabatan
Kebajikan Masyarakat Negeri Johor, terdapat 384 buah Taman Asuhan Kanak-
Kanak (TASKA) swasta yang telah didaftarkan di jabatan ini sepertimana
peruntukan Akta Taman Asuhan Kanak-Kanak 1984 (Akta 308). Daripada jumlah
tersebut, 29 buah TASKA berada di Daerah Kulai, Johor dan terdapat 2 buah
TASKA berdaftar di kawasan DUN Bukit Batu, Kulai.

Selain itu, di bawah Kerajaan Negeri juga melalui Yayasan Pembangunan Keluarga
Darul Ta'’zim (YPKDT) mula menubuhkan TASKA di tempat kerja bagi membantu
penjawat awam yang dinamakan Jauhar Child Care Centre (JCC) YPKDT. lanya juga
telah diperluaskan di kawasan komuniti iaitu di Projek Perumahan Rakyat (PPR)
dengan kerjasama Perbadanan Kemajuan Perumahan Johor (PKPJ) dalam
membantu ibu bapa bekerja menghantar dan mendapatkan khidmat jagaan serta
pendidikan awal bagi anak mereka dengan persekitaran yang kondusif dan selamat
serta berhampiran kediaman mereka.

Sebagaimana di dalam Pelan Pembangunan Mampan Johor 2030 di bawah Teras 8:
Pesona Wanita dan Idealis Anak Muda, Dasar PM 2: Kesejahteraan dan
Keseimbangan Hidup Wanita, iaitu, dengan meluaskan sokongan bagi Wanita
bekerjaya dengan mensasarkan penubuhan 11 buah TASKA di bawah YPKDT
menjelang 2030.

Justeru itu, YPKDT telah berjaya menubuhkan 9 buah JCC yang telah beroperasi dan
sebuah JCC yang masih dalam kerja-kerja Pembangunan. YPKDT juga dalam
perancangan untuk mewujudkan JCC di Daerah Kulai dan perbincangan awal telah
diadakan bersama pihak Perbadanan Kemajuan Perumahan Johor (PKPJ) pada 14
Mac 2024 bagi membincangkan kerjasama kedua-dua pihak serta mengenalpasti
lokasi-lokasi yang sesuai untuk menubuhkan JCC YPKDT di daerah tersebut.

Tambahan juga, Kerajaan negeri sentiasa menggalakkan pengusaha-pengusaha
TASKA swasta untuk membuat pendaftaran TASKA di JKMNJ dengan

mengadakan perbincangan inter agensi bersama agensi teknikal melalui mesyuarat
One Stop Centre (OSC)

Bagi Tadika pula bagi kanak-kanak yang berusia 5 — 6 tahun yang menyediakan
khidmat pembelajaran. Jabatan Pendidikan Negeri Johor (JPN Johor) sentiasa
bersedia untuk menambah kapasiti enrolmen Prasekolah berdasarkan kesediaan
sekolah untuk menyediakan bilik darjah dan kemudahan-kemudahan lain di kelas
prasekolah.

JPN Johor telah mengambil langkah giat dalam melaksanakan peluasan kelas
prasekolah bermula tahun 2021. Secara keseluruhannya pada tahun 2025, daerah
Kulai telah membuka sebanyak 83 buah kelas Prasekolah di 46 sekolah.
Khususnya pula bagi DUN Bukit Batu terdapat 9 buah sekolah dengan 13 buah
kelas prasekolah telah memberi peluang Pendidikan awal kepada 323 orang
murid.

YB TUAN WONG BOR YANG (SENAI)
SOALAN 23  (A170)

Demi merealisasikan visi Pembangunan Kulai 2035 bertemu "Kulai Hab
Pengangkutan dan Ekonomi Serantau”, adakah jajaran laluan Sistem Aliran Transit
Automasi (ART) dipanjangkan ke Senai khasnya Lapangan Terbang Antarabangsa
Senai (LTAS) dan apakah status rancangan ART setakat ini?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Demi merealisasikan visi Pembangunan Kulai 2035 yang menjadikan daerah Kulai
sebagai sebuah Hab Pengangkutan dan Ekonomi Serantau, Kerajaan Negeri Johor
amat komited dalam merancang dan membangunkan sistem pengangkutan awam
moden yang mampu menyokong pertumbuhan ekonomi, kesejahteraan rakyat dan
kelestarian bandar.

Antara inisiatif utama yang sedang dirancang ialah projek Sistem Aliran Transit
Automasi Bertingkat (E-ART) — satu bentuk pengangkutan awam berkapasiti tinggi
yang menggunakan teknologi kenderaan pandu sendiri berasaskan elektrik dan
sistem pemanduan automatik.

Sebagai makluman, Kerajaan Negeri Johor telah menerima Statement of Need (SON)
daripada Kementerian Pengangkutan Malaysia (MOT) pada 28 Januari 2025.
Berdasarkan kelulusan ini, pihak Unit Kerjasama Awam Swasta (UKAS), Jabatan
Perdana Menteri telah memulakan proses Request for Proposal (RFP) bermula Mac
2025, dan proses ini dijangka ditutup pada Jun 2025. Cadangan jajaran akhir E - ART
dijangka akan diketahui seawal bulan Ogos 2025, selepas penilaian penuh terhadap
cadangan yang diterima melalui proses RFP selesai.

Untuk makluman Dewan yang mulia, jajaran asal yang dicadangkan melibatkan tiga
koridor utama, iaitu:

i. Koridor Skudai
ii. Koridor Tebrau
iii.  Koridor Iskandar Puteri

Ketiga-tiga koridor ini direka bentuk untuk bertemu di pusat pertukaran utama di Bukit
Chagar, bagi menyokong integrasi dengan sistem RTS Link Johor Bahru—Singapura,
sekaligus membentuk rangkaian pengangkutan awam bersepadu di kawasan Greater
Johor Bahru.

Kerajaan Negeri turut mencadangkan agar jajaran Koridor Skudai dapat dipanjangkan
sehingga ke kawasan Senai termasuk Lapangan Terbang Antarabangsa Senai

(LTAS), sekiranya keperluan sambungan ini dikenalpasti dan sesuai untuk
dilaksanakan dalam fasa pembangunan seterusnya. Sambungan ini adalah penting
untuk memastikan sambungan terus antara hab pengangkutan udara, kawasan
perindustrian, zon pelaburan seperti JS-SEZ dan pusat bandar raya Johor Bahru.

Cadangan ini juga seiring dengan hasrat menjadikan Senai sebagai nod strategik
dalam rangkaian pengangkutan serantau, dan akan diperhalusi lagi bergantung
kepada hasil RFP yang sedang berjalan.

Kerajaan Negeri akan terus bekerjasama rapat dengan MOT, UKAS serta agensi-
agensi berkaitan untuk memastikan pelaksanaan projek ART ini dapat direalisasikan
dengan jayanya dan memberi manfaat jangka panjang kepada rakyat serta
pembangunan negeri Johor secara keseluruhannya.

YB PUAN NG KOR SIM (JEMENTAH)
SOALAN 24  (A8)

Apakah status terkini kerja-kerja naik taraf jalan pintas antara Segamat dan Tangkak?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Jementah, Projek Pembesaran dan Naiktaraf Jalan
Muar - Tangkak - Segamat (FT023) Seksyen 71 ke Persimpagan FT012 Jalan
Segamat — Kuantan telah diubah tajuk kepada Menaiktaraf Jalan Muar — Tangkak —
Segamat (FT 023) Seksyen 71 Ke Persimpangan (FT 012) Jalan Segamat-
Kuantan, Daerah Segamat Johor dengan kos pembinaan yang dianggarkan
sebanyak RM190.00 Juta.

Sebagai makluman awal, projek ini adalah sambungan kepada Pakej 1B, Pakej 2 dan
Pakej 3 yang telah siap dibina manakala Pakej 5 masih di dalam fasa pembinaan.
Jajaran ini menghubungkan laluan bagi Lebuhraya Segamat — Kuantan (FOT12) dan
Jalan Segamat — Tangkak (FT 023) yang membentuk rangkaian Lebuhraya Timur
barat.

Cadangan ini melibatkan pembinaan jalan baru 4 Lorong 2 hala (K2-2) dengan piawai
R5 sepanjang 6KM daripada Seksyen 71 Jalan Segamat — Tangkak (FT 023)
(sambungan Projek Menaiktaraf Jalan Segamat — Tangkak Pakej 1B) sehingga ke
Persimpangan lampu isyarat Lebuhraya Segamat — Kuantan (FT 012).

Selain itu juga, cadangan projek ini juga melibatkan kerja-kerja pengalihan utiliti
seperti pengalihan jajaran Paip Gas Petronas, TNB, Ranhill SAJ dan pengalihan
TELCO selain melibatkan kerja-kerja pembinaan sebuah Road Over Bridge (ROB)
melintasi lintasi jajaran Double Track milik Keratapi Tanah Melayu (KTM) Kereta Api.

Projek ini menjadi keutaman kerana jajaran ini akan melengkapkan rangkaian
jalanraya sepertimana Highway Network Development Plan (HNDP 2030) selain
dapat menyediakan laluan alternatif utama yang lain kepada pengguna lalu lintas dari
Selatan ke Pantai Timur tanpa perlu melalui Bandar Segamat.

Cadangan projek ini akan dapat menyediakan sebuah laluan alternatif kepada
pengguna jalan daripada kedua-dua arah tanpa melalui Bandar Segamat yang sering
berlaku kesesakkan jalan raya terutamanya pada waktu puncak, cuti persekolahan
dan juga pada musim-musim perayaan utama. Selain itu juga, ianya dapat
memperkukuhkan rangkaian perhubungan diantara daerah dan kawasan-kawasan
luar bandar selain dapat meningkatkan lagi sistem pengurusan lalulintas di Bandar
Segamat.

Projek ini juga telah dimasukkkan di dalam permohonan Projek/Program
Pembangunan Rancangan Malaysia Ketiga Belas (RMKe-13) Di Bawah Kementerian
Kerja Raya.

Satu lawatan tapak dan mesyuarat Pengurusan Nilai Peringkat Value At Entry (VAE)
juga telah diadakan pada 9-12 Disember 2024 bagi memuktamadkan skop projek dan
harga.

Untuk makluman tambahan, satu surat telah diterima daripada Pejabat Pengarah
Kerja Raya Johor bertarikh 31hb Julai 2024 melalui Pejabat Menteri Kerja Raya
Malaysia bertarikh 16hb Julai 2024 dan surat daripada Pusat Khimat Rakyat Parlimen
Segamat bertarikh 3hb Julai 2024 berkenaan Permohonan Kelulusan Projek-Projek
Baik Pulih, Naik Taraf dan Penyelengaraan Bagi Kawasan P140 Parlimen Segamat.
Surat maklumbalas tersebut telah dihantar semula kepada Pejabat Pengarah Kerja
Raya Johor, Pejabat Menteri Kerja Raya Malaysia dan Pusat Khimat Rakyat Parlimen
Segamat pada 5hb September 2024 bagi tujuan penilaian dan kelulusan peruntukan

Projek ini juga akan dapat memberikan satu impak yang tinggi kepada penduduk di
dalam Daerah Segamat selaras dengan Agenda Pembangunan Infrastruktur Daerah
Segamat di Dalam RANCANGAN TEMPATAN DAEDAH 2030 oleh PLAN Malaysia
selain dapat mewujudkan lebih banyak peluang pekerjaan dan penempatan baru.

Pembinaan projek ini akan dapat menyediakan sebuah kemudahan jalan raya yang
selesa dan selamat untuk digunakan oleh kesemua pengguna jalanraya selain dapat
mengurangkan risiko berlakunya kemalangan jalan terutamanya di persimpangan-
persimpangan kecil ke kawasan perkampungan ini diharapkan akan memberi manfaat
kepada semua pengguna jalanraya terutamanya penduduk di Bandar Segamat.

YB PUAN HAJAH ALWIYAH BINTI TALIB (ENDAU)
SOALAN 25  (A108)

Apakah tindakan atau perancangan kerajaan untuk mengatasi kesesakan lalu lintas
di Mersing terutamanya di musim perayaan yang mana sepatutnya sejak tahun 2018
lagi Endau telah mencadangkan laluan alternatif sebagai penyelesaian masalah ini?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Endau, buat masa ini perubahan aliran trafik
berserta kawalan trafik oleh pihak polis dengan kerjasama JKR (D) Mersing dan Majlis
Daerah Mersing akan dilaksanakan apabila tiba musim-musim perayaan bagi
mengurangkan kesesakan yang berlaku.

Selain itu, beberapa pelan cadangan jangka pendek telah pun dibincangkan di
peringkat daerah seperti berikut:

a. Cadangan pemasangan Bailey Bridge

b. Pengalihan utiliti bagi menaik taraf jambatan daripada 2 lorong kepada 4
lorong

Walau bagaimanapun cadangan-cadangan tersebut mempunyai kekangan untuk
dilaksanakan atas faktor-faktor berikut:

a. Tiada lokasi sesuai untuk pemasangan Bailey Bridge mengambil kira
jajaran, aras jambatan dan approached road.

b. Terdapat impak sosial kepada masyarakat setempat mengambil kira
kawasan penempatan berhampiran sungai yang boleh terjejas akibat
pemasangan jambatan tersebut.

Bagi kerja-kerja menaik taraf jambatan sedia ada daripada 2 lorong kepada 4 lorong,
kelebaran sedia ada jambatan tidak mencukupi untuk menempatkan 4 lorong dan
kerja-kerja tambahan struktur jambatan perlu dilaksanakan selain perlu mengambil
kira faktor struktur jambatan sedia ada yang telah berusia 60 tahun serta kapasiti
jambatan sedia ada untuk menanggung beban bagi 4 lorong memandangkan ia direka
bentuk untuk 2 lorong sahaja bagi laluan trafik sementara lorong di kiri kanan jalan
hanya untuk menempatkan laluan utiliti sahaja.

YB PUAN MARINA BINTI IBRAHIM (SKUDAI)
SOALAN 26  (A25)

Perancangan terkini HSA 2, apakah infra yang akan dinaiktaraf memandangkan trafik
di Jalan Sejahtera 1 di Taman Desa Skudai dan berhampiran sesak di waktu
kemuncak.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan negeri mengambil maklum bagi perancangan untuk pembinaan HSA 2 di
Jalan Sejahtera 1 Taman Desa Skudai. Laluan berhampiran adalah dari laluan FTO05
dan juga Jalan Pontian Lama J240. Sehingga kini belum ada perancangan menaik
taraf infra di kawasan berhampiran dengan cadangan HSA2 dan koordinasi perlu
dibuat memandangkan lokasi hospital tersebut bukan kawasan penyelenggaraan
JKR.

YB DATUK HAJI PANDAK BIN AHMAD (KOTA ISKANDAR)
SOALAN 27  (A156)

Kampung Sungai Melayu menjadi salah satu destinasi pilihan Kerajaan untuk kempen
Tahun Melawat Johor 2026. untuk itu pelaburan berbelas juta dalam perlaksanaan.
Namun keadaan jalan laluan masuk ke kampung sangat teruk. Adakah kerajaan
berhasrat untuk bina baru pada tahun ini.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat Kota Iskandar, jalan masuk yang dimaksudkan
adalah tanah bermilik di bawah pemilikan pihak Iskandar Investment Berhad (IIB).
Pihak 11B komited untuk membaik pulih dan menaik taraf jalan masuk ke Kampung
Sungai Melayu ini melalui penyediaan peruntukan secara tahunan. Kerja-kerja baik
pulih kerosakan jalan masuk ke Kg Sungai Melayu telah dilaksanakan oleh pihak 11B
pada tahun lalu khususnya di lokasi jalan yang berlaku runtuhan akibat banijir. Kerja
telah siap dilaksanakan pada 13 Februari 2024. Walaubagaimanapun, dari semasa
ke semasa pihak 1B sentiasa terbuka menerima aduan daripada pelbagai pihak untuk
menambah baik mutu kualiti jalan masuk tersebut.

Pada 31 Disember 2024 satu (1) mesyuarat telah dipengerusikan oleh Yang
Berhormat Pengerusi Jawatankuasa Perumahan dan Kerajaan Tempatan di Bilik
Mesyuarat Datuk Bandar Majlis Bandaraya Iskandar Puteri (MBIP). Susulan daripada
itu, mesyuarat telah mengesyorkan pihak 1B supaya jalan masuk ke Kampung Sungai
Melayu dikekalkan di jalan sedia ada dan kos pembaikan di bawah urusan pihak IIB.
Di samping itu, bagi tujuan jangka panjang, pihak 1B juga disyorkan untuk membuat
serahan (serahan sebahagian) di bawah Seksyen 12B Kanun Tanah Negara (KTN)
1965 kepada pihak Kerajaan khusus bagi jalan masuk ke Kampung ini bagi tujuan
awam.

Yang Berhormat Kota Iskandar, Pejabat Daerah Johor Bahru (PDJB) juga telah
mengambil langkah proaktif dengan membuat permohonan serahan jalan kepada
pihak kerajaan atau hak izin lalu di bawah Seksyen 390 Kanun Tanah Negara (KTN)
1965 bagi tujuan awam ke atas jalan masuk ke Kampung Sungai Melayu kepada pihak
[IB melalui surat bertarikh 28.02.2025 dan sesalinan kepada pihak Yang Berhormat
Adun Kota Iskandar.

Sehingga kini permohonan pihak Pejabat Daerah Johor Bahru tersebut masih belum
menerima sebarang maklum balas lanjut daripada pihak 11B. Pentadbiran ini juga
mengambil maklum dan memahami bahawa, kos untuk membaik pulih kerosakan
jalan masuk kampung tersebut memerlukan kos yang tinggi yang perlu ditanggung
oleh pihak IIB pada setiap tahun bagi kegunaan awam. Pentadbiran ini amat
menyokong sekiranya jalan masuk ini dapat diserahkan kepada pihak

kerajaan/konsesi yang berkaitan supaya penyelenggaraan jalan tersebut dapat dibuat
dengan konsisten dan sekaligus dapat memberi keselesaan dan mencerminkan tahap
kualiti aksesibiliti yang terangkum dengan kemajuan pembangunan di kampung
tersebut sejajar dengan kempen Tahun Melawat Johor 2026.

JKR Johor Bahru juga telah melaksanakan satu arahan kerja (AK) ditapak dan
penyelenggaraan jalan telah siap pada April 2025.

YB DATUK HAJI MOHD. FUAD BIN TUKIRIN (BUKIT NANING)
SOALAN 28  (A99)

Apakah tindakan kerajaan negeri dalam menyelesaikan masalah jalan rosak dan
infrastruktur asas yang uzur di kawasan-kawasan kampung dalam DUN Bukit Naning?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, bagi menyelesaikan masalah jalan rosak di
kawasan DUN Bukit Naning satu permohonan bagi menaiktaraf dan membaikpulih
jalan telah dimasukkan dalam permohonan anggaran penyenggaraan jalan (APJ) bagi
tahun 2025 iaitu Kerja-kerja mill and pave, regulate, partial reconstructio dan lain-lain
kerja berkaitan di jalan Muar Yong Peng (FT024) Seksyen 41.00 — 42.00 dan Seksyen
44.00 — 45.00 dengan anggaran kos projek RM2 juta. Bagi kerja-kerja berkala
pavemen (BP) fasa 1 tahun 20252 di kawasan DUN Bukit Naning, JKR telah
mendapat kelulusan dari pihak KKR pada 30 April 2025 dengan anggaran kos bernilai
RM2 juta dan dijangka kerja akan mula dilaksakan pada pertenganhan Mei 2025 ini.

Selain itu juga, pelaksanaan projek Jalan Perhubungan Desa (JPD) dan Program
Ameniti Sosial (PAMS) merupakan usaha Kementerian Kemajuan Desa dan Wilayah
dalam memastikan semua kampung dan penduduk menerima manfaat ini demi
memajukan akses jalan perhubungan dan tuntutan pembangunan sosioekonomi yang
berkaitan dengan mengikut garis panduan pelaksanaan projek jpd dan pams tahun
2020.

Bagi tahun 2024 peruntukan berjumlah RM400,000.00 (JPD) dan RM500,000.00
(PAMS) telah dilaksanakan oleh Pejabat KKDW Negeri Johor dalam menyokong
pembangunan infrastruktur di Bukit Naning.

YB CIK NORLIZAH BINTI NOH (JOHOR LAMA)
SOALAN 29  (A144)

Kemalangan jalan raya kerap berlaku di Jalan Bukit Aping-Kangkar Papan (laluan 99)
akibat keadaan jalan yang terlalu gelap dan lintasan haiwan liar. Apakah cadangan
dari pihak Kerajaan Negeri melalui pihak JKR untuk mengurangkan kadar kemalangan
disitu?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Sebagaimana Ahli Dewan sedia maklum, Untuk makluman jalan yang dimaksudkan
adalah laluan FT99 Lok Heng iaitu jalan persekutuan melibatkan panjang jalan
sejumlah 43.80 KM. Laluan ini menjadi laluan perhubungan utama kepada penduduk
FELDA di sekitarnya yang merangkumi Felda Bukit Aping Barat, Felda Bukit Aping
Timur, Felda Simpang Waha, Felda Bukit Waha, Felda Lok Heng Timur, Felda Papan
Timur dan Felda Sungai Mas.

Kerajaan Negeri akan mengarahkan JKR Johor dan JKR Daerah Kota Tinggi untuk
sentiasa mengambil tindakan proaktif dalam memastikan penyelenggaraan jalan di
laluan ini sentiasa dalam tahap perkhidmatan yang memuaskan.

Selaras dengan peranan agensi JKR untuk sentiasa memberikan khidmat nasihat
teknikal, Kerajaan Negeri telah mengarahkan pihak agensi JKR untuk mengambil
langkah—langkah mitigasi bagi meningkatkan tahap keselamatan jalan terutama di
kawasan gelap yang kerap berlaku kemalangan.

YB TUAN EE CHIN LI (TANGKAK)
SOALAN 30 (A152)

Adakah kerajaan negeri mempunyai pelan untuk membantu menyelesaikan isu status
tanah yang dimiliki oleh rumabh ibarat bukan Islam, dewan persatuan dan sekolah jenis
kebangsaan?

JAWAPAN YB TUAN RAVEN KUMAR A/L KRISHNASAMY

Untuk makluman YB, kerajaan negeri komited untuk membantu menyelesaikan isu
status tanah yang dimiliki oleh rumah ibadat bukan Islam, dewan persatuan, dan
sekolah jenis kebangsaan. Pelan ini termasuk membantu proses pengklasifikasian
tanah, memberi sokongan dalam urusan pengurusan hak milik, serta memastikan
kelangsungan dan pembangunan tersebut tanpa halangan birokrasi.

Namun begitu, penyelesaian ini hendaklah selaras dengan perundangan semasa dan
mengambil kira ulasan daripada jabatan berwajib bagi memastikan semua langkah
yang diambil mematuhi peraturan dan perundangan yang berkuat kuasa. Pendekatan
ini menunjukkan usaha kerajaan dalam memastikan isu ini diberikan perhatian
sewajarnya.

YB TUAN CHIONG SEN SERN (BUKIT BATU)
SOALAN 31  (A192)

Bolehkan kerajaan negeri menyenaraikan syarikat-syarikat yang terlibat secara aktif
dalam memberikan pakej gaji premium kepada graduan TVET di Johor serta insentif
yang disediakan

untuk menggalakkan lebih banyak syarikat menyertai inisiatif ini?

JAWAPAN YB TUAN AZNAN BIN TAMIN

Kerajaan Negeri Johor, melalui inisiatif strategik seperti Program Pro Mahir dan
Skills4Johor, telah melaksanakan pelbagai usaha untuk membangunkan tenaga kerja
tempatan yang berkemabhiran tinggi. Usaha ini merangkumi penyediaan pembiayaan
dalam bentuk dana latihan, kursus kemahiran, dan penempatan pekerjaan bergaji
premium. Fokus utama adalah untuk meningkatkan kemahiran sedia ada (upskilling)
dan memperkukuh semula kemahiran (reskilling) rakyat Johor agar mereka selari
dengan keperluan industri moden.

Program-program ini dirangka secara menyeluruh bagi memastikan peserta—
terutamanya graduan TVET dan pencari kerja—mendapat pendedahan kepada
kemahiran baharu yang menepati kehendak pasaran kerja semasa. Dengan kelulusan
dan pensijilan rasmi yang diiktiraf, para peserta bukan sahaja lebih bersedia untuk
diserap masuk ke dalam sektor pekerjaan berkemabhiran tinggi, malah juga layak untuk
ditawarkan gaji permulaan yang kompetitif, khususnya oleh syarikat-syarikat yang
beroperasi di Zon Ekonomi Khas Johor-Singapura (JS-SEZ) serta kawasan
perindustrian utama di negeri ini.

Inisiatif ini juga merupakan antara langkah proaktif kerajaan dalam memastikan
golongan muda berkemahiran tinggi menerima ganjaran yang setimpal, di samping
diberi peluang untuk menyumbang secara langsung kepada pertumbuhan sektor
industri Johor.

Dari segi perincian, Program Pro Mabhir telah memperuntukkan RM3 juta dengan
sasaran penyertaan seramai 550 peserta. Manakala, Program Skills 4 Johor, yang
dijalankan melalui kerjasama bersama Pembangunan Sumber Manusia Berhad (HRD
Corp), telah memperuntukkan sebanyak RM20 juta, menyasarkan seramai 2,500
peserta. Peruntukan ini khusus bagi melaksanakan latihan kemahiran teknikal
lengkap dengan penempatan pekerjaan. Inisiatif ini mensasarkan peserta terdiri
daripada rakyat dan pemastautin tetap di Johor yang bersedia untuk berkhidmat
dalam sektor industri di negeri ini.

Selain itu, inisiatif K-Youth oleh Iskandar Investment Berhad (lIB) yang berkonsepkan
perantis industri, telah memperuntukkan RM5 juta dan menyasarkan 500 peserta.
Sementara itu, Program MyMabhir oleh TalentCorp pula berkonsepkan Train and
Place, dengan peruntukan sebanyak RM800,000, menyasarkan 120 peserta untuk
tahun 2025.

Antara syarikat-syarikat yang terlibat dalam menyokong program-program ini adalah
Prince Digital Group, Dayone Data Centre Singapore PTE.LTD, Bridge Data Centre,
Lead Future Holdings, dan De New Power Sdn Bhd. Graduan TVET yang menyertai
syarikat-syarikat ini berpeluang menerima gaji permulaan melebihi RM3,000 sebulan,
sekali gus membantu meningkatkan taraf hidup serta daya saing mereka dalam
pasaran kerja.

Kesimpulannya, keseluruhan peruntukan berjumlah RM28.8 juta yang disalurkan oleh
kerajaan negeri dan kerajaan persekutuan bagi program-program latihan dan
pembangunan kemahiran ini membuktikan komitmen tinggi dalam melahirkan modal
insan yang berkualiti. Usaha ini bukan sahaja memperkukuh kedudukan Johor
sebagai hab tenaga kerja berkemahiran tinggi, malah menggalakkan lebih banyak
syarikat untuk menyokong aspirasi JTDC dalam menyediakan pekerjaan bergaji
premium kepada rakyat Johor. Dengan penyertaan aktif sektor industri dan sokongan
pelbagai agensi, Johor kini berada di landasan kukuh untuk muncul sebagai peneraju
pembangunan modal insan di Malaysia.

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI ISNIN, 19 MEI 2025

YB TUAN MUSZAIDE BIN MAKMOR (SEDILI)
SOALAN 32  (A81)

Sebagai satu galakan moral dan pengiktirafan kepada beban tugas serta
tanggungjawab besar yang perlu digalas oleh Guru Besar, Sedili mendesak agar
meneliti gred Guru Besar ditingkatkan daripada gred DG32/DG34/D38 kepada gred
DG13/DG52 bagi meningkatkan motivasi serta daya saing dalam kepimpinan
pendidikan negara.

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) sentiasa berusaha secara berterusan
dalam memastikan kebajikan Guru Besar sentiasa terjaga. Perkara ini penting bagi
memastikan Guru Besar dapat memimpin, mengurus dan mengoperasikan sekolah di
negeri Johor dengan cemerlang.

Untuk makluman Ahli Yang Berhormat, Gred Hakiki untuk Guru Besar yang
digunapakai sekarang adalah berdasarkan ketetapan dan kelulusan waran yang telah
dibuat oleh pihak Bahagian Pengurusan Sumber Manusia, Kementerian Pendidikan
Malaysia. Gred Hakiki Guru Besar ini juga ditentukan berdasarkan jenis sekolah
rendah berdasarkan perkara berikut :

a. Sekolah Rendah Harian (Gred A dan Gred B) : DG6 (DG32/34)
b. Sekolah Rendah Kluster Kecemerlangan : DG7 (DG38)
c. Sekolah Kurang Murid (SKM A dan SKM B) : DG6 (DG32/34)

Namun begitu, Guru Besar yang telah pun berada di gred yang lebih besar daripada
DG6 atau DG7 (berada di Khas Untuk Penyandang DG8 (DG40) hingga DG14 (DG54)
akan kekal memegang jawatan sebagai Guru Besar.

Pihak Kementerian sentiasa berusaha memartabatkan profesion keguruan

